ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

 Իրավական ակտի ընդունման անհրաժեշտությունը.
Սույն ՀՀ կառավարության նախագծի (այսուհետ` Նախագիծ) ներկայացումը պայմանավորված է 2025/2026 ուսումնական տարվա սկզբի դրությամբ ՀՀ մարզերի պետական հանրակրթական ուսումնական հաստատությունների շահառուների վերաբերյալ ԿՏԱԿ-ի կողմից տրամադրված տվյալների հիման վրա ՀՀ 2025 թվականի պետական բյուջեով «1146. Հանրակրթության ծրագիր» ծրագրի գծով նախատեսված ծախսերում վերահաշվարկի կատարման արդյունքները պետական բյուջեում սահմանված կարգով արտացոլման անհրաժեշտությամբ: 
Ընթացիկ իրավիճակը և խնդիրները.
[bookmark: _Hlk212414689]ՀՀ կրթության, գիտության, մշակույթի և սպորտի նախարարությունը նախագծով առաջարկում է, ԿՏԱԿ-ի կողմից ներկայացված տվյալների համաձայն, իրականացնել ՀՀ 2025 թվականի պետական բյուջեի 1146 «Հանրակրթության ծրագիր» ծրագրի «11001. Տարրական ընդհանուր հանրակրթություն», «11002. Հիմնական ընդհանուր հանրակրթություն» և «11003. Միջնակարգ ընդհանուր հանրակրթություն» միջոցառումների ոչ ֆինանսական ցուցանիշների ավելացմամբ պայմանավորված ֆինանսական միջոցների փոփոխություն (միջին դասարանների թիվը ավելացել է տարեկան 444.3-ով): Նախագծով կատարվում է նաև ՀՀ 2025 թվականի պետական բյուջեի 1146 «Հանրակրթության ծրագիր» ծրագրի «11004. Տարրական հատուկ հանրակրթություն», «11005. Հիմնական հատուկ հանրակրթություն», «11006. Միջնակարգ հատուկ հանրակրթություն» միջոցառումների ոչ ֆինանսական ցուցանիշների ճշգրտում և «11010. Տարրական մասնագիտացված հանրակրթություն», «11011. Հիմնական մասնագիտացված հանրակրթություն» ու «11012. Միջնակարգ մասնագիտացված հանրակրթություն» միջոցառումների ֆինանսական և ոչ ֆինանսական ցուցանիշների  փոփոխություն:
2025 թվականի նոյեմբերի 7-ի ֆինանսատնտեսական նախարարական կոմիտեի նիստում առաջարկվել է ՀՀ կառավարության որոշման նախագծով ներկայացված վերաբաշխումը կատարել 2025 թվականի ՀՀ պետական բյուջեի պահուստային ֆոնդից: ՀՀ կառավարության 27.12.2024թ. N 2060-Ն որոշման 28.1 կետի համաձայն՝ «1139-11003 Հարկաբյուջետային ռիսկերի կառավարման պահուստ» միջոցառումից հատկացումներ կատարել «1139-11001 ՀՀ կառավարության պահուստային ֆոնդ» միջոցառմանը՝ համալրելով այն,  որից հետո «1139-11001 ՀՀ կառավարության պահուստային ֆոնդ» միջոցառումից 3,988,341.1 հազար դրամ գումարն ուղղել 1146 «Հանրակրթության ծրագիր» ծրագրի «11001. Տարրական ընդհանուր հանրակրթություն», «11002. Հիմնական ընդհանուր հանրակրթություն» և «11003. Միջնակարգ ընդհանուր հանրակրթություն», «11010. Տարրական մասնագիտացված հանրակրթություն», «11011. Հիմնական մասնագիտացված հանրակրթություն» ու «11012. Միջնակարգ մասնագիտացված հանրակրթություն» միջոցառումների ֆինանսական ցուցանիշների  փոփոխությանը:
Հաշվարկ հիմնավորումները կցվում են:
Կարգավորման նպատակը և բնույթը. 
ՀՀ 2025 թվականի պետական բյուջեով 1146 Հանրակրթական ծրագիր ծրագրի գծով նախատեսված ծախսերում վերահաշվարկի կատարման արդյունքները պետական բյուջեում օրենքով սահմանված կարգով արտացոլման համար սահմանված հատկացումների ծավալների փոփոխություն:
Նախագծի մշակման գործընթացում ներգրավված ինստիտուտները և անձինք.
 Նախագիծը մշակվել է ՀՀ կրթության, գիտության, մշակույթի և սպորտի նախարարության աշխատակիցների կողմից՝ ՀՀ մարզպետարանների տվյալների հիման վրա: 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն 2025 թվականի ՀՀ պետական բյուջեով կրթության ոլորտի գծով նախատեսված ծախսերի ծավալների ճշգրտում։ 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _Hlk213753773]«Հայաստանի Հանրապետության 2025 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Նորոշման մեջ փոփոխություններ և լրացումներ կատարելու ու Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում, եկամուտների ավելացում կամ նվազեցում չի առաջացնի:
Վերաբաշխումը կատարվում է 2025 թվականի պետական բյուջեով Հայաստանի Հանրապետության կրթության, գիտության, մշակույթի և սպորտի նախարարության (որպես բյուջետային գլխավոր կարգադրիչ՝ ԲԳԿ) ընդհանուր հատկացումների հաշվին:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագիծը բխում է Հայաստանի Հանրապետության կառավարության 2021 օգոստոսի 18-ի թիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ»  բաժնի, ինչպես նաև «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագիրը» հաստատելու մասին Հայաստանի Հանրապետության կառավարության որոշման «Հանրակրթություն»  բաժնի նպատակների կատարումն ապահովելու անհրաժեշտությունից։
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան
